
				এই পাতাটির মুদ্রণ সংশোধন করা প্রয়োজন। 
১২ -f5, 1
দেখিয়া শ্ৰীহৰ্ষবাবু চাকুরি খুজিতে থাকেন। শ্ৰীহৰ্ষ বাবুর কলিকাতা থাকাকালে সে সময় যে সকল সভাসমিতি হইত। তাহাতে তিনি প্ৰায়ই উপস্থিত থাকিতেন। ঐ রূপ একটী সভায় একদিন একটী ভদ্রলোক আপনা। হইতে আসিয়া শ্ৰীহৰ্ষবাবুৱ সহিত আলাপ করেন এবং অল্প দিন পরেই তিনি শ্ৰীহৰ্ষ বাবুর অভাবের বিষয় অবগত হইয়া ঠনঠনিয়ার লাহা বাবুদের বাড়ীতে লইয়া যাইয়া একটী ১০২ টাকা মাহিনার প্রাইভেট টিউসন যোগাড় করিয়া দেন। উক্ত ব্যক্তির সহিত ৩০ বৎসরের উৰ্দ্ধকাল শ্ৰীহৰ্ষ বাবুর দেখা হয় নাই ; তাহার নামও স্মরণ নাই। সেই সময় খিদিরপুর চার্চ মিশনারী স্কুলে একটী অতিরিক্ত শিক্ষকের কাৰ্য্য খালি হয়। শ্ৰীহৰ্ষ বাবু যখন ঐ স্কুলে পড়িতেন তখন উমাচরণ বিদ্যারত্ন মহাশয় ঐ স্কুলের হেড পণ্ডিত ছিলেন । ১৮৮৮ সালেও তিনি হেড পণ্ডিত ছিলেন । শ্ৰীহৰ্ষ বাবুর পঠদ্দশার সময়ের আরও অন্যান্য শিক্ষকও তখন ঐ স্কুলে অধ্যাপনা করিতেছিলেন। ঐ শিক্ষকগণের অনুগ্ৰহে-বিশেষতঃ উক্ত উমাচরণ বিদ্যারত্ব মহাশয়ের সাহায্যে শ্ৰীহৰ্ষ বাবু উক্ত স্কুলে এক শিক্ষকতার কাৰ্য্য প্ৰাপ্ত হন। তখন মিঃ আর এন দে ঐ স্কুলের হেড মাষ্টার। শ্ৰীহৰ্ষ বাবু ১৮৭৪ সালে ঐ স্কুলে প্ৰথম ছাত্ররূপে ভক্তি হইয়াছিলেন। তখন ৬/মধুসুদন দাস মহাশয় হেড মাষ্টার ছিলেন। ১৪ বৎসর পরে যখন ঐ স্কুলে শ্ৰীহৰ্ষবাবু শিক্ষকস্বরূপে গমন করেন তখন তিনি বড় আনন্দিত হইয়াছিলেন। ঐ সময় উক্ত আর এন দে ও শ্ৰীহৰ্ষ বাবু একখানি পাক্ষিক পত্ৰ প্ৰকাশ করেন তাহা অল্পদিন মাত্র জীবিত ছিল। ইত্যাবসরে ৬/দুর্গাচরণ লাহ রাজা ও কিছুদিন পরে মহারাজা উপাধি পান। এই সময়ে গার্ডেন রীচ স্কুলে শ্ৰীহৰ্ষবাবু যে সামান্য মাহিনী পাইতেন তাহাতে শ্ৰীহৰ্ষ বাবুর ও তাহার ভ্রাতার খরচ কুলাইত না । অগত্যা আরও প্রাইভেট টিউসন অনুসন্ধান করিতে হইল। হুগলীর প্রফেসর ৬ ঈশানচন্দ্ৰ বন্দ্যোপাধ্যায় তৎকালে কলিকাতায় বহুবাজারে

